PREDGOVOR

Karate kao vjeStina nastao je iz potrebe da tehnikama golorukog borenja ¢ovjek
opstane, a svoj razvoj je nastavio kao sportska disciplina, koja traje i razvija se.
Nastanak i razvoj se moze pratiti kroz vijekove i zemlje, od Indije, preko Kine i
Okinave, Japana, odakle se prosirio u sve dijelove svijeta. Kao vjeStina istocnih
zemalja karate je specifican fenomen, istorijski, tradicionalni i kulturoloski, koji je u
ovim zemljama vijekovima njegovan i koji je sastavni dio civilizacije Dalekog istoka.

Karate viSe nije iskljucivo vjestina, kao $to je bio u proslosti, danas karate
predstavlja sportsku aktivnost koja podlijeze svim zakonima sporta. Sa mjerljivim
rezultatima predstavlja fizicku aktivnost sa svim njenim karakteristikama i
specificnostima. Pored sportske transformacije u karateu je i dalje je evidentno
prisustvo duhovnog i idealistickog osje¢aja koje nudi karate, kao i prisustvo
iracionalne metodologije i modela ponasanja, koji se nisu bitnije mijenjali
vijekovima.

UdZbenik je sistematski obuhvatio nastanak i razvoj karatea, kao drevne
borilacke vjestine naroda Dalekog Istoka i transformaciju ove vjesStine u sport.
Detaljeno su analizirane osnovne tehnike karatea, u najve¢em dijelu udzbenika, u
namjeri da u potpunosti i dosljedno zadovoljimo informativne potrebe i saznanja.
Pregledom antropoloskih karakteristika karatista i klasifikacijom povreda, navedeni
su osnovni fakori traumatoloskog rizika. Pravila karatea koja se nalaze u udzbeniku
su sastavni dio literature, sa kojom je spoznaja o karateu zaokruzena u jednu cjelinu.

UdZbenik je namijenjen kao osnovna literatura studentima Fakulteta sportskih
nauka, a moze korisititi, kao osnovna i pomoc¢na literatura, trenerima, sudijama i
takmicarima.

